
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԵՎ ԱՍԻԱԿԱՆ ԶԱՐԳԱՑՄԱՆ ԲԱՆԿԻ ՄԻՋԵՎ «ՀԱՐԿԱԲՅՈՒՋԵՏԱՅԻՆ ԿԱՅՈՒՆՈՒԹՅԱՆ և ՖԻՆԱՆՍԱԿԱՆ ՇՈՒԿԱՆԵՐԻ ԶԱՐԳԱՑՄԱՆ ԾՐԱԳԻՐ – ԵՆԹԱԾՐԱԳԻՐ 2» ՎԱՐԿԱՅԻՆ ՀԱՄԱՁԱՅՆԱԳՐԻ (ԱՅՍՈՒՀԵՏ՝ ՀԱՄԱՁԱՅՆԱԳԻՐ) ՎԱՎԵՐԱՑՄԱՆ ՆՊԱՏԱԿԱՀԱՐՄԱՐՈՒԹՅԱՆ ՎԵՐԱԲԵՐՅԱԼ ՍՏԱՑՎԱԾ ԱՌԱՋԱՐԿՈՒԹՅՈՒՆՆԵՐԻ
       

	 1. ՀՀ ԱՐՏԱՔԻՆ ԳՈՐԾԵՐԻ ՆԱԽԱՐԱՐՈՒԹՅՈՒՆ
	14.11.2024թ.

	
	1111/61014-24

	Հայաստանի Հանրապետության և Ասիական զարգացման բանկի միջև «Ֆիսկալ կայունության և ֆինանսական շուկաների զարգացման ծրագիր – Ենթածրագիր 2» վարկային համաձայնագիրը ստորագրվել է 2024 թվականի նոյեմբերի 1-ին: Համաձայնագրով նախատեսվում է Բանկի կողմից Հայաստանին տրամադրել 89,469,000 դոլարի չափով վարկ՝ Համաձայնագրով նախատեսված բյուջետային աջակցության ծրագրի իրականացման համար:
Ենթածրագիր 2-ի հիմանական նպատակն է խորացնել  Հայաստանի ֆինանսական շուկաները և ուժեղացնել երկրի ֆիսկալ կառավարումը և կայունությունը:
Համաձայնագրի ուժի մեջ մտնելու կարգը սահմանված է  դրա 5-րդ՝ Ուժի մեջ մտնելը հոդվածով՝ 
Բաժին 5.01.	Վարկավորման կանոնների 10.04 բաժնի նպատակներով՝ Վարկային համաձայնագիրն ուժի մեջ մտնելու օր է սահմանվում սույն Վարկային համաձայնագիրը կնքելու օրվանից հետո 90-րդ օրը։ 
Հաշվի առնելով վերոգրյալը, ինչպես նաև Ծրագրի նպատակները և իրավասու գերատեսչության՝ վարկային միջոցները ներգրավելու անհրաժեշտության հիմնավորումը, արտաքին գործերի նախարարությունը՝ «Միջազգային պայմանագրերի մասին» օրենքի 11-րդ հոդվածի հիմքով, նպատակահարմար է գտնում «Ֆիսկալ կայունության և ֆինանսական շուկաների զարգացման ծրագիր – Ենթածրագիր 2» վարկային համաձայնագրի վավերացումը կամ հաստատումը:

	
	

Ընդունվել է
ի գիտություն:

	 2. ՀՀ ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅՈՒՆ
	14.11.2024թ.

	
	//42082-2024

	Համաձայնագիրը, թեև չի պարունակում օրենքի փոփոխություն կամ նոր օրենքի ընդունում նախատեսող նորմեր, սակայն Համաձայնագրում առկա է Հայաստանի Հանրապետության օրենսդրությանը հակասող դրույթ։
Համաձայնագրի մաս կազմող ԱԶԲ Սովորական գործառնությունների վարկավորման կանոնների (2022 թվականի հունվարի 1-ի) 7-րդ հոդվածի 7.07 մասի «a» կետի համաձայն՝ Վարկառուն ԱԶԲ-ի հետ համագործակցելով պետք է ապահովի, որ Ծրագրի իրականացումը համապատասխանի ԱԶԲ-ի կոռուպցիայի կանխարգելման, աշխատանքային հիմնական չափանիշների, բնապահպանական և սոցիալական երաշխիքների, գենդերային, գնումների և խորհրդատվական ծառայությունների հատկացումների և վարկային համաձայնագրով սահմանված այլ  քաղաքականություններին: 
Վերոնշյալ դրույթը հակասում է «Գնումների մասին» օրենքի 5-րդ հոդվածի 1-ին մասի 19-րդ կետին, համաձայն որի՝ ՀՀ Կառավարությունն է հաստատում միջազգային պայմանագրերով նախատեսված ֆինանսական միջոցների հաշվին կազմակերպվող գնման գործընթացների առանձնահատկությունները: 
Ելնելով վերոգրյալից՝ Համաձայնագիրը ենթակա է վավերացման ՀՀ Սահմանադրության 116-րդ հոդվածի 1-ին մասի 5-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 5-րդ կետերով, իսկ Հայաստանի Հանրապետության համար ֆինանսական կամ գույքային պարտավորություններ նախատեսելու դեպքում Համաձայնագիրը ենթակա կլինի վավերացման նաև ՀՀ Սահմանադրության 116-րդ հոդվածի 1-ին մասի 4-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 4-րդ կետերով:
	Ընդունվել է
 ի գիտություն: 

	3. ՀՀ ՖԻՆԱՆՍՆԵՐԻ ՆԱԽԱՐԱՐՈՒԹՅՈՒՆ
	14.11.2024թ. 

	
	01/5-1/24554-2024

	Հայաստանի Հանրապետության և Ասիական զարգացման բանկի միջև «Հարկաբյուջետային կայունության և ֆինանսական շուկաների զարգացման ծրագիր – Ենթածրագիր 2» վարկային համաձայնագրի (այսուհետ՝ Համաձայնագիր) համաձայն՝ վարկավորման պայմանները հետևյալն են՝ 
· Վարկի գումար` 89.469 մլն եվրո,
· Վարկի արժույթ՝ եվրո,
· Վարկային միջոցների մասհանման վերջնաժամկետ՝ 30.06.2025թ.,
· Վարկի տոկոսադրույքի տեսակ՝ լողացող,
· Վարկի տարեկան տոկոսադրույք՝ 6-ամսյա Euribor + 0.5% մարժա, որը 13.11.2024թ. դրությամբ կկազմի 3.279% (2.779%+0.5%),
·  Պարտավորության վճար՝ տարեկան 0.15% դրույքաչափ, հաշվարկվում է վարկի չմասհանված գումարի նկատմամբ, հաշվարկման սկիզբն է պայմանագրի ստորագրման ամսաթվից 60-րդ օրը, վճարվում է կիսամյակային կտրվածքով, տոկոսավճարների վճարման հետ միաժամանակ,
· Վարկի սպասարկման ամսաթվերն են յուրաքանչյուր տարվա մարտի 15-ը և սեպտեմբերի 15-ը,
· Վարկի մարման ժամկետ՝ 15 տարի, որից արտոնյալը՝ 3 տարի,
· Վարկի մայր գումարի մարումները փոխկապված են վարկի ամբողջ գումարին, մարման գրաֆիկը ընտրվել է այնպես, որ տոկոսադրույքի նկատմամբ կիրառվող մարման հավելավճարը լինի զրոյական: Վարկի մարումը կատարվելու է կիսամյակային հետևյալ գրաֆիկով՝ 
· 2028թ. մարտի 15-ից մինչև 2033 մարտի 15-ը՝ վարկի գումարի 4.5%-ի չափով,
·  2033թ. սեպտեմբերի 15-ից մինչև 2038 մարտի 15-ը՝ վարկի գումարի 4%-ի չափով,
· 2038թ. սեպտեմբերի 15-ից մինչև 2039 սեպտեմբերի 15-ը՝ վարկի գումարի 3.5%-ի չափով,
· Վարկառուն ցանկացած ժամանակ կարող է դիմել ԱԶԲ-ին` խնդրելով կատարել վարկավորման պայմանների հետևյալ փոփոխությունները`
· փոխարկել ամբողջությամբ կամ մասնակիորեն վարկի օգտագործված և չմարված գումարի կամ չմասհանված գումարի արժույթը Բանկի համար ընդունելի մեկ այլ արժույթի,
· [bookmark: _GoBack]փոխարկել վարկի օգտագործված և չմարված գումարի կամ դրա մի մասի տոկոսադրույքը լողացողից ֆիքսվածի և հակառակը,
· սահմանել վարկի օգտագործված և չմարված գումարի կամ դրա մի մասի համար կիրառելի լողացող տոկոսադրույքի գծով վերին կամ վերին և ստորին սահմանաչափեր:
Այսպիսով՝ Վարկառուն պարտավորվում է վերոհիշյալ պայմաններով և դրույթներով սպասարկել և մարել վարկը:

	
	

	 4. ՀՀ ՏԱՐԱԾՔԱՅԻՆ ԿԱՌԱՎԱՐՄԱՆ ԵՎ ԵՆԹԱԿԱՌՈՒՑՎԱԾՔՆԵՐԻ ՆԱԽԱՐԱՐՈՒԹՅՈՒՆ
	11.11.2024թ.

	
	ԳՍ//36710-2024

	Հայաստանի Հանրապետության և Ասիական զարգացման բանկի միջև «Հարկաբյուջետային կայունության և ֆինանսական շուկաների զարգացման ծրագիր – Ենթածրագիր 2» վարկային համաձայնագրով «Պետական գույքի կառավարման մասին» օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։
	


Ընդունվել է
ի գիտություն:



